
Non invoco Melpomene
Nè le muse del Parnaso ,
Ma saria ognun persuaso
De ascoltar sta mia canzon .

Criticando le meschine,
E non mai quelle Signore ,
Solo quelle che malore
In famegia sà portar.

Le averà tre o quattro fioi ,
El mario , che ze un minchion , C

Zà pelà come un capon,
E redotto in povertà .

Ma per altro i so tacchetti
Sulle scarpe za all'antica ;
E lassar che tutti diga
Col so gran Fassoletton.

La bustina stretta , stretta
Su le carne delicate >>

O che bestie strambe , e matte ! L
E de ferro un gran stecon . E

E tirade da drio strette
Con grau abito di seda ,
Perchè tutti grosso creda,
Voggi dir el Tamburlan.

Se va sempre sul Liston
A cercar qualche merlotte
El mario ze tutto rotto
El stà sotto del camia .

La Signora và al Caffé
Con al fianco el so servente
La po ne ve digo gnente,
Tutto quello che i sà dir ..

Un Capello le se mette
Che ghe balla sn la fronte ,
E le bisse tutte onte ,
Solo zà per parer bon .

Se vien zoso la piovetta
Che fa umida la strada
La ve resta la impiantada
E i tacchetti va in bordel ,

Le



Le va all'osto col merlotto
E le ordina da Dame;
Tormentade dalla fame 9
Le vorria tutto magnar.

Ma l'amigo , che se stretto ,
Ch'el ghe n'à pochi del mese ,
El vorria far da Marchese
Ma ordinar mezza porzion.

Le tovagie e i tovagioli
Le vol sempre de bugada ;
Camerier? che baronada ,
Cossa zè stò tovagiol ?

Ma se in casa andè da Elle
Nò le ga gnanca carega ;
Su la porta le ve prega
De aspettarle sul Liston .

FINE .

